
理氣之劑 

烏藥順氣湯《嚴用和方》治中氣。 

原文 

烏藥順氣芎芷薑，橘紅枳桔及麻黃，殭蠶炙草薑煎服，

中氣厥逆此方詳。 

 

註釋 

厥逆痰塞，口噤脈伏。身溫為中風，身冷為中氣。中風多痰涎，中氣無痰涎，

以此為辨。許學士曰：中氣之證，不可作中風治。喻嘉言曰：中風證多挾中氣。

烏藥、橘紅各二錢，川芎、白芷、枳殼、桔梗、麻黃各一錢，殭蠶(去絲、嘴，

炒)、生薑(泡)、甘草(炙)各五分，加生薑、大棗煎。○麻、桔、芎、芷發汗散

寒，以順表氣﹔烏、薑、陳、枳行氣祛痰，以順裏氣。加殭蠶清化消風，甘草協

和諸藥。古云：氣順則風散。風邪卒中，當先治標也。 

 


